
EKSTRAKT

i procesverbalit t& mbledhjes s& dyté t& Komitetit pér Komunitete, mbajtur mé 28.2.2024,
me fillim né orén 10:00.

Né mbledhje morén pjesé: Mirsada Behluli, Nenad Miladinoviq, Elmira Nikgi - Rexha,
Oktay Kurtesh, Kimeta Shok dhe Adnan Ajeti.

Munguan: Triera Kasumi - Berisha dhe Faton Marolli.

Né mbledhje morén pjesé edhe: pérfagésuesit e KFOR-it, Arianita Beqa - Raci UNMIK,

Klaudia Mula, zyrtare pér komunitete nga ZKKK, Betim Abdullahu, ZKKK, Sala Mustafa,
zyrtare nga drejtoria e Mirégenies Sociale,

Mbledhjen e hapi dhe e kryesoi kryesuesja e Komitetit, znj. Mirsada Behluli, me kété

Rend té Dités:

o

Shqyrtimi dhe miratimi i procesverbalit nga mbledhja e kaluar e KK-s&;
2. Ftesé pér KFOR-in, UNHCR-né, PK-né, ZKKK-né, analiza rreth sigurisé dhe
lévizjes sé lirg;
3. Ftesé pér drejtorin e Drejtorisé sé Investimeve Kapitale dhe Menaxhim t&
Kontratave, analiza rreth projekteve t&é komuniteteve jo shumicé ;
4. Ftesé pér drejtoreshén e Drejtorisé s@ Miréqgenies Sociale;
5. Takim me zyrtarét e Departamentit pér komunitete prané MKK-s&,
a) subvencionim MKK-sé,
b) propozim pér ndihma té tjera pér komunitetet jo shumicg;
6. Ndihmé pér subvencionim pérmes Komunés sé Prishtinés, biznes privat dhe
donacion nga té huajt (OJQ);
Raporti i ZKKK-sé pér muajin janar 2024 ;
8. Raportimi i pérfaqésuesve té¢ komuniteteve jo shumicé lidhur me gjendjen e
sigurisé né bashkésiné e tyre;

o

9. Té ndryshme.
Njézéri u miratua rendi i dités.

Pika e paré
Shqyrtimi dhe miratimi i procesverbalit t& mbledhjes s& kaluar té KK-s&.
Njézéri u miratua ekstrakt i mbledhjes sé kaluar.

Pika e dyté

Ftesé pér KFOR-in, UNHCR-ng, PK-ng, ZKKK-ng, a)analiza rreth sigurisé dhe lévizjes sé
liré

Komandanti i KFOR-it tha se uné tash sa kam ardhur kétu dhe do te jem gjashté muajt
kétu, Uné e vlerésoj shumé té dobishém kété takim dhe mezi pres té kemi njé bashképunim t&
miré dhe t&€ ngushté me ju gjaté kétyre gjashté muajve.

Nenad Miladinoviqi shprehu pakénaqési lidhur me mospérgjigjen e Policisé sé Kosovés, apo
mosprezencén e tyre né takim, se nése vec i éshté béré njé ftesé Policisé sé Kosovés, atéheré pse
ata nuk jané prezent sot kétu.

Ndérsa sa i pérket prezencés sé& KFOR-it italian, uné pér té satén heré do té shpreh falénderimin tim
pér bashképunimin e miré, kur 8shté né pyetje komuniteti serb pér ndihmén e térésishme té cilén
e kemi pasur nga pérfagésuesit e KFOR-t, kur &shté né pyetje arsimi, ndihma pér rastet sociale,
shéndetésia et;.

Pra, edhe njéheré falénderoj KFOR-n italian pér bashképunimin e miré dhe kisha pasur déshiré qé
kjo té vazhdojé edhe mé tutje.

Mirsada Behluli u shpreh e pajtimit me vérejtjet dhe falénderoj z. Nenad pér vlersimin ndaj KFOR-
it, se me té vértet KFOR-i éshté gjithnjé prezent né takim, ndérsa UNHCR-ja nuk merr pjesé, PK nuk
merr pjesé, Policiné e Kosovés e kemi edhe né Késhillin pér Siguri.

Ja pra kétu e kemi Zyrén pér Komunitete dhe Kthim.

Sa i pérket analizés sé sigurisé dhe lévizjes sé liré, a keni pér té théné dicka lidhur me komunitetet.

Betim Abdullahu u shpreh se sa i pérket gjendjes sé sigurisé, ne si ZKKK nuk kemi marré
ndonjé informaté qé ka pasur ndonjé tendencé pér prishje t& rendit dhe qetésisé tek
komunitetet.

Ai né vazhdim tha se zakonisht Prishtina éshté e qeté sa i pérket sigurisé dhe lévizjes sé liré, shte
si gjithnjé normale, pa ndonjé problem. Pérpos né takimin e kaluar qé Nenadi ka paraqitur se jané
béré disa vjedhje, ku dhe besoj se ajo &shté pjesé e policisé s& Kosovés dhe qé ata kané dalé né
vend té ngjarjes, pasi q¢ hajnat nuk e dallojné se cilit komunitet i takon, a éshté serb,
shqgiptar apo ndonjé komunitet tjetér.

Pika e treté

Ftesé pér drejtorin e Drejtorisé sé Investimeve Kapitale dhe Menaxhim té Kontratave,
a) analiza rreth projekteve té komuniteteve jo shumicé.

Fage 2 nga 9

Adresa: Rr, UCK- 2-10.000 Prishiiné-Kosovs
i i

Lt 101 q
leleton aal LEY)




Mirsada Behluli lidhur me kété piké té rendit té dités, tha se kishte qené miré qé dikush prej
drejtorisé té jeté prezent sot kétu, gé té na informonte lidhur me analizén e projekteve té
komuniteteve jo shumics, mirépo ata nuk jané prezent sot kétu. Pra té jemi té informuar se deri ku
éshté arritur puna e projektit né Bérnicé té Poshtme, ¢ka éshté béré me projektin pér kygjen né
ujésjellés né Slivove, si dhe kemi informatén pér Parkun pér komunitetin ashkali, i cili éshté i
pérfunduar térésisht, ndérsa informatat tiera nuk i kemi.

Betim Abdullahu lidhur me kéte piké té rendit té dités, tha se éshté takuar me drejtorin, Krenar
Xhaferin, drejtorin e drejtorisé pérkatése, té cilit | éshté théné se kontratat té cilat nuk jané té
realizuara do té realizohen gjaté kétij viti, pasi qé edhe disa prej problemeve jané té asaj natyre, se
nuk ka cfaré té béjé as drejtori, pér shkak se procedurat e prokurimit e dimé si jané.

Ai né vazhdim tha se viteve té fundit kané probleme me firma, pér shkak se mungesa e punétoréve
né shumé ndérmarrje nuk kané aplikuar, i kané Iéné punét né gjysmeé pér shkak té mungesés sé
punétoréve.

Sa u pérket projekteve qé jané dhéné prej ZKKK-s€, ne do t'i shtyjmé pérpara, dhe mund té them
se drejtoria e cila éshté duke punuar mé sé shumti né Komunén e Prishtinés, éshté Drejtoria e
Investimeve Kapitale, ku ka kérkesa t& médha dhe ka arsye pér té pasur vonesa.

Nenad Miladinoviqi tha se jam takuar me nénkryetarin e Komunés, ku mé ka ardhur shumé miré
pér t'i njoftuar me situatén e pérgjithshme dhe mund té ju them se jam shumé i kénaqur me até
takim, ku edhe nénkryetari ka pasur mundési t& shoh se cilat jané problemet. Mirépo mé e
réndésishme éshté se géndron kénagésia me até qé éshté béré dhe éshté realizuar, meqé ato jané
investime té vogla, kryesisht jané mjetet g€ jané pérdorur nga buxheti i ZKKK-sé.

Ai né vazhdim tha se né propozim té nénkryetarit dhe drejtorit pér investime kapitale, géndron
kérkesa pér investime Kapitale né Bérnicé té Poshtme, ku ekziston projekti qé té realizohet
kanalizimi gendror, i cili kishte me i mbledhur té gjiitha mbeturinat pérreth, e njéherésh edhe
rregullimit té shtratit t& lumit. Ajo cka na ka informuar drejtori i Investimeve Kapitale, éshté se
ekziston projekti pér ato pung, ku vlera e atij projekti &shté 1 milion euro, dhe kjo do té jeté prioritet
nga Komuna e Prishtinés pér vitin 2025.

Ai mes tjerash tha se e kam informuar nénkryetarin edhe pér deponiné ilegale té mbeturinave né
Bérnice té Poshtme, pér té cilat flas ge njé vit e digka.

Betim Abdullahu u shpreh se sa i pérket deponisé, tha se e di deponiné pasi qé kaloj cdo dité
andejpari. Nenadi e diné se ajo deponi 5-6 heré éshté pastruar, ku edhe pjesén e paré té autostradés
né hyrje e kané bllokuar me beton dhe nuk kané mundur té hedhin mbeturina aty, por éshté njé
pjesé mé brenda ku gjuajné rregullisht, por aty €shté problemi asisoj, qé té mbyllet aty duhet té
mbyllet njé pjesé e autostradés.

Nuk e di se cfaré té drejte kané, sepse ajo éshté né kompetencé té Ministrisé sé Tra nsportit, kur aty
do té mbyllej hyrja éshté shumé keq, se e di shumé miré até vend, éshté shumé keq sepse po i djegin
mbeturinat, por problemi éshté tek vetédijesimi i qytetaréve.

Nenad Milladinoviqi theksoi se sa i pérket deponisé sé mbeturinave, dy viteve ne até deponi
rregullisht e kemi pastruar, ndoshta dy heré né vit e kemi pastruar, kemi pasur
bashképunim té miré me policing, e cila na ka ndihmuar shumé ta realizojmé até shumé
miré.

Dy vitet e fundit askush nuk kujdeset, por vetém se mbeturinat hedhen edhe mé shumé, ashtu qé
sot edhe éshté béré deponi e madhe aty.

Pérvec késaj, kemi problemin e genve endacaké, ku né orét e vona né mbrémje njeriu nuk guxon
té kalojé andejpari.

Ai né vazhdim tha se kjo ka gené edhe mé paré, por né kété masé nuk ka geng, pasi qé ne jemi
kujdesur, mirépo tani éshté né numér mé té madh dhe shqetésuese, si dhe kemi kérkuar disa heré
nga policia té dalé dhe té intervenojé si dhe ka qgené bashképunimi i miré me Drejtoring e
Shérbimeve Publike.

Ndérsa kéto dy vitet e fundit nuk po di se ¢cka po ndodh pra kjo éshté njé problem i madh.

Mirsada Behluli, sa i pérket mbeturinave, tha se nuk éshté problemi vetém aty, por éshté
problemi né té gjithé Kosovén, ku edhe né Prishting, posagérisht né lagjet e reja, nuk éshté i
rregulluar projekti pér mbeturina.

Ja kétu e kemi edhe pérfagésuesen e Kuvendit, znj. Ema, ku kété ¢éshtje duhet ta ngremé né
nivel mé té larté qé kjo vértet té rregullohet, sepse éshté kryeqytet i Kosovés dhe duhet té jetéi
pastér, duhet té keté kontejneré né cdo lagje.

Elmira Nikgi - Rexha, sa i pérket mbeturinave, tha se kjo nuk ka té béjé vetém me komunitetet, por
Pér té gjithé qytetarét qé jetojné kétu. Ajo né vazhdim tha se tani éshté njé gjendje pak mé e miré
né disa lokacione, por jo né té gjitha lokacionet. Pra njé gjé e miré éshté se do té vendosen kamerat
népér gytet, ku do té béhet identifikimi i personave qé i béjné kéto shkelje, qé jané shkelje té
dénueshme qé nuk aplikohet ligji prej Policisé sé Kosovés.

Ndérsa sa i pérket deponive té mbeturinave, tha se ato jané gjithkund, jo vetém né Bérnicé, né ¢do
vend qé éshté mundésia me u zbrazur ato do té zbrazen. Eshté miré qé kur i sheh me i lajméruar,
policia, ekzistojné organet e rendit.

Pika e katért

Ftesé pér drejtoreshén e Drejtorisé sé Miréqenies Sociale

Mirsada Behluli tha se né takimin e kaluar, mé 30.01.2024, anétarét e Komitetit kané pasur njé
vérejtje né zvogélimin drastik té ndihmave pér familjet né gjendje té réndé ekonomike.

Né vitin 2022, jané pérkrahur 175 familje me ndihmé t¢ njghershme pér dru zjarri pér
komunitetet jo shumicé.

Mirépo ky numér né vitin 2023, éshté zvogéluar né 70 familje ( 20 prej tyre kané gené raste
sociale dhe 50 prej tyre kané qené né gjendje té réndé ekonomike) do té thot& 105 familje mé
pak jané pérkrahur né krahasim me vitin 2022,

Ajo né vazhdim tha se pérfaqésuesit e komuniteteve jo shumicé kané shprehur pakénagési
pér gytetarét e komuniteteve té tyre qé jané numér i madh me gjendje té réndé ekonomike
dhe kané kérkesé qé kété vit t& merren parasysh qé ky buxhet pér vitin 2025 té planifikohet
sa mé i madh.

Sala Mustafa, zyrtare nga Drejtoria e Miréqenies Sociale, lidhur me diskutimin e znj.
Behluli, tha se éshté né njohuri dhe se pér fat té keq shuma apo ndihma q¢ éshté dhéné pér
komunitetet qé pérfagésohen né Komunén e Prishtings, éshté zvogéluar edhe kjo pér arsye
té mungesés sé linjés buxhetore.

Jemi té vetédijshém dhe mbéshtetss pér t'u ndihmuar komunitetet né pérgjithési, ne e dimé
q€ edhe kjo ndihmé éshté e pamjaftueshme dhe jemi njé zé& qé subvencioni dhe ndihma t&
jeté akoma mé e larté se qé ka gené né vitet mé paré.

Mirépo, duhet pasur parasysh se kjo nuk varet nga njé individ, por zérat jané qé numri i
pérfituesve pér ndihmé té njshershme do t& jeté mé i larté.

Ajo né vazhdim tha se té gjithé ata, thuajse 90% qé kané béré kérkesa javén e kaluar jané
pérkrahur, ka pasur shumé edhe prej komuniteteve qé kané pérfituar. Ne né data-bazén qé
e kemi nuk i identifikojmé prejardhjen, do té thoté se t& gjithe jané té barabarté. Mirépo si
drejtori e dimé se mundésite jané shumé t& vogla krahasuar me nevojat jo vetém pér
komunitetin, jo shumicé por pér té gjithé. Mirépo si drejtori jemi t& angazhuar ta rrisim
buxhetin, do ta adresoj edhe kéts kérkesén tuaj pér dru zjarri q& numri té jeté mé i larté edhe
besoj se do té jeté njé kérkesé pozitive,

Ndérsa sa i pérket data-bazés sa raste sociale t& komuniteteve jané, nuk e posedojmé pér
shkak se ne i krahasojmé té gjithé barabarté kush ka nevojé, mirépo nése éshté specifikisht
e duhur kjo informaté ne do t'ua sjellim.

Pér arsye se Qendra pér Puné Sociale, ka personat zyrtaré qé e kané pér obligim t& dalin né
terren dhe t'i identifikojné dhe t& diné mé sakté, ku ne pérmes késaj data-baze do t& mund
t€ sjellim numrin e sakté té secilit komunitet qé éshté pérfitues i ndihmés sociale.

Betim Abdullahu duke u ndérlidhur né diskutimin e znj. Mustafa, lidhur me ndihmén me
dru zjarri, tha se ne si Zyré cdo vit ju dérgojmé shkresé secilés drejtori pér pérkrahje pér
secilin projekt, realisht e marrim edhe si kérkesé t& ndihmave. Aj né vazhdim tha se edhe
kété vit drejtoresha e ka shkresén pér dru zjarri, edhe né shkresé éshté pérgjigjur vetém
kryetari dhe ka kérkuar nga uné me e dité se a po realizohen kérkesat té cilat kané shkuar
nga ana e ZKKK-s pér kété vit.

Mes tjerash ai shtroi edhe ¢éshtjen e personave té riatdhesuar, ku sipas Ligjit pér
vetéqeverisje lokale, secili person i riatdhesuar qé kérkon vendstrehim né Komunén e
Prishtinés, vitin e paré éshté njé buxhet prej Ministrisé sé Punéve t& Brendshme, qé i mbulon
rastet qé kané nevojé pér strehim, maksimun plus gjashté muaj nése ata jané té rrezikuar
dhe ato plus gjashté muaj shkojné nése merret raporti nga gendra, pastaj i takon nivelit
komunal né tri vitet e ardhshme nése nuk ka ndryshim né familje. Ne e kemi gjetur njé gjuhé
té pérbashkét me MPB-né pér ato familje, se shumica jané néna vetushqyese dhe familje t&
cenueshme, edhe i kemi mbajtur né strehim ndoshta deri né 5-6 vjet. Edhe pse i kemi
tejkaluar kompetencat tona, kété e kemi béré né marréveshje me Ministriné e Mirégenies
Sociale.

Sala Mustafa sa i pérket rasteve qé u pérmenden nga z. Abdullahu pér dru zjarri, tha se
zakonisht drejtoria joné pér mirégenie sociale, né fund t& vitit e bén shpérndarjen pér dru
zjarri. Si¢ thash edhe mé herét, né asnjé vit nuk mund ta dimé numrin e sakté, mirépo
shpresojmé se kété vit numri i pérfituesve do t& jeté mé i madh. Eshté nga fundi i vitit qé ne
e planifikojmé edhe numrin e sakté né bazé t& buxhetit, qé realisht éshté i ndaré pér
subvencione.

Ndérsa sa i pérket pagesés s@ qirasé, uné e pérmenda se té gjithé ata persona té cilét i
plotésojné kriteret, do t& pérkrahen nga drejtoria e joné pér pagesén e qirasé né bazé té
Rregullores s¢ brendshme.

Sa u pérket personave té riintegruar, éshté njé obligim ligjor i komunave dhe i Qeverisé né
pérgjithési, qé kéta persona té pérkrahen deri né lirimin e tyre, gé nénkupton punésimin e
tyre q€ né€ vendin toné éshté pak sa i véshtiré tani. Kemi raste qé€ i kemi pérkrahur gjaté
procesit té riintegrimit t& tyre, mirépo nése ka pasur raste g€ jané dérguar vitin e kaluar, me
siguri &hté njé lloj dokumentacioni g€ duhet me e paragitur para drejtorisé, si¢ éshte
kontrata e noterizuar nga noteri qé€ shumé klienté po gjejné véshtirési né rastin e késaj
kontrate, pér shkak se shumica e banesave ende nuk jané té pajisura me leje poseduese. Ku
kjo paraget problem edhe pér neve si komision, sepse ne nuk guxojmé té dalim jashté
rregullores.

Kurse sa i pérket aspektit ligjor, realisht aspekti ligjor éshté se shumé heré e implikon
Drejtoriné e Miréqenies Sociale, mirépo nuk e specifikon qarté se cfaré dokumentacioni
duhet té paraqitet nga kéta persona, qé ne si persona pérgjegjés po hasim né véshtirési pér
t'u ndihmuar pavarésisht vullnetit pér té ju dalé né ndihmaé.

Oktay Kurtesh shtroi pyetje lidhur me dy familjet Safqiu, t& larguara nga shtépia e cila
éshté e pabanuar, si dhe cka éshté duke u béré me jetén e asaj gruaje, pasi qé nuk ka burrg,
nuk ka fémijé, asaj i ndihmojné familjarét.

Sala Mustafa theksoi se sa i pérket asaj gruaje, ajo pér pesé vjet ka pérfituar, pér vitin e kaluar
nuk e di, por vazhdimisht éshté pérkrahur pér pagesé té girasé. Uné thashé edhe mé herét, se ne
bazohemi né Rregullore, se nése éshté njé person, atéheré éshté 100 euro né muaj, kurse 2 deri né
5 persona éshté 250 euro.

Ajo né vazhdim tha se e vérteté éshte q€ pagesa prej 100 euro nuk éshté e mjaftueshme,
mirépo ne operojmé né bazé té Rregullores, ku pér njé person éshté 100 euro. Kjo Rregullore éshté
né proces té ndryshimit, pér shkak se jemi déshmitaré se Pandemia ka béré ndryshime
jashtézakonisht té médha né cmime, ku hyjné edhe pagesa e girasé. Pra duke u nisur nga ky fakt,
€shté né proces ndryshimi edhe shuma e mbéshtetjes sé pagesés.

Nenad Miladinovigqi, sa i pérket Drejtorisé sé Mirégenies Sociale, tha se dy gjéra me réndési jané
pér ne, ndihma e njéhershme dhe ndihma pér familjet né gjendje té réndé ekonomike me dru zjarri.
Ndérsa sa i pérket ndihmés sé njéhershme, tha se e di si punon Drejtoria, kur jané ato né
pyetje kjo rregullohet varésisht prej buxhetit té cilin e ka Drejtoria.

Mirépo kur éshté né pyetje ndihma me dru zjarri pér familjet me gjendje té réndé
ekonomike, ne deri tani kemi béré listat me familjet né gjendje t& réndé ekonomike té cilat
kané shkuar né drejtori. Pér vitin e kaluar e kemi pasur numrin e kufizuar té familjeve, kinse
pér shkak té mungesés sé mjeteve né buxhet, ku pér kété géshtje ju kemi ftuar sot né takim,
se a éshté e mundur qé t& parashikohet numér mé i madh i familjeve té cilat do ta marrin
kété ndihmé dhe ta dimé se pér cilin numér béhet fjalé.

Sala Mustafa duke u ndérlidhur me diskutimin e z. Miladinoviq, tha se kérkesat qé i

drejtojmé Zyrés pér komunitete dhe kthim, varen nga buxheti. Nga muaji shtator e b&jmé

edhe planifikimin e buxhetit pér dru zjarri, késhtu qé ju doni mé herét, atéheré uné do ta

adresojé tek drejtoresha, qé ne ta bé&jmé keété listé mé herét, qé te jemi mé t€ gatshém, kérkesa
éshté shumé e arsyeshme, pér shkak se cdo planifikim i méhershém éshté se ju informon
edhe juve, edhe neve.

Ndérsa sa i pérket asaj qé thoni, disa raste sociale nuk e meritojné, e ka raste t& tjera qé nuk
pérfitojné e qé fitojné dru zjarri, kjo puné i takon Qendrés pér Puné Sociale.

Kimeta Shok shtroi pyetje, duke théné se, pasi qé vitin e kaluar éshté zvogéluar numri, a
mundemi kété vit qé té llogarisim pér 100 familje.

Elmira Nikgci - Rexha tha se vitin e kaluar éshté pare se éshté zvogéluar, por edhe para atij viti
drejtoria nuk ka pasur buxhet pér 175 familje, ajo éshté béré me vendim té kryetarit e jo me vendim
té drejtorisé.

Arianita Beqa - Raci - UNMIK, i informoi t& pranishmit se para dy ditésh ka ardhur thirrja
Per projektet, pra projektet pér ndértimin e mirébesimit né mes t& komuniteteve. Projekti
financohet deri né 25 mijé dollaré.

Informatat jané né ueb-faqe t¢ UNMIK-ut, né Faceebook, Instagram dhe Twiter, nése keni
nevojé uné mundem té ju dérgoj edhe né listén e e-mailave tua dérgoj. Ata gé aplikojné le
ta lexojné miré, sepse duhet té futen informatat e sakta edhe pér ¢do vit ndérrohen format
e aplikimit pasi qé nuk éshté sikurse vitin e kaluar.

Mund t& aplikojné OJQ-t&, institucionet nése doné, drejtorite.

Mirsada Behluli theksoi se vitin e kaluar, né muajin Shkurt kemi marré njé lajmérim nga
Ministria e Komuniteteve dhe Kthimit, kané pasur shtaté pako pér ndihmé né buxhetin e
tyre, do té thoté sé pari ka qené ndértimi i shtépive pér ata qé kané nevojé, ndérsa e dyta
ka gené rinovimi i shtépisé ekzistuese.

Ajo né vazhdim tha se zonja nga komunitetit turk, e cila ka probleme, duhet t'i drejtohet
MKK-sg, té cilét duhet ti ndihmojné pér rinovimin e shtépisé, mobilimin e shtépisé, si dhe
pajisjeve elektrike.

Ajo né vazhdim tha se ka edhe ndihma té tjera, si p-sh. ndihma me para né shumé prej 5
mijé euro, késhtu qé do té ishte dashur t'i drejtohet MKK-sé& dhe ta rregullojé kété problem.
Ajo mes tjerash tha se lajmérimi publik nga MKK ende nuk a ardhur, t€ na njoftoj se 27
shkurti 2024, anétarét e ZKKK-s edhe uné si kryesuese e Komitetit pér Komunitete, kemi
qené prezenté né prezantimin e strategjisé pér mbrojtje dhe promovimin e komuniteteve
dhe anétaréve té tyre nga viti 2023 deri né vitin 2027.

Kjo strategji éshté pérkrahur nga kryeministri z. Albin Kurti, na éshté pérgjigjur edhe
ministri pér Komunitete dhe Kthim, z. Nenad Rashiq, me bashképunétorét e tij, edhe po
dua qé sa mé shkurt t'ju njoftoj me strate gjiné e kétij prezantimi.

Qéllimi i késaj strategjie éshté, nén njg, pérfagésimi i komuniteteve jo shumicé né
administratén publike, q¢ nénkupton punésimin qé nga Ministria e deri tek ndérmarrjet
profesionistéve nga té gjitha komunitetet jo shumicé.

Ideja tjetér e strategjisé ka qené ideja e kthimit urban, punésimi i komuniteteve jo shumicg,
té té tjeréve kygja e tyre né arsim.

Qéllimi i treté i MKK-sé ka qen€ qé me kété prezantim t& formojé shtépi t& shogérimit,
gendér trajnimi, qendér mobile, s¢ paku né shtaté regjione t&é Kosovés , me t& rinjté e trajnuar
té cilét do té punonin né ofrimin mundésive t& ndryshme né té gjitha sferat e jetés.

Me pérkrahjen e OSBE-s¢, e cila ka misionin t& ndihmojé Ministrin e Komuniteteve dhe
Kthimit, kur éshté fjala pér kthimin e komuniteteve, stabilizimin e tyre dhe kygjen e tyre né
té gjitha sferat e jetés, duke filluar n ga punésimi e té tjerat, si kishte mundur té mbijetojé njé
familje.

Pika e gjashté
Ndihmé pér subvencionim pérmes Komunés sé Prishtinés, biznes privat dhe donacion
nga té huajt (OJQ)

Klaudia Mula u shpreh se informatat q€ ne i kemi dhené té kuptojmé se Drejtoria e Kulturés
jap subvencion pér manifestimet dhe aktivitetet e ndryshme kulturore.

Lidhur me kété piké té rendit té dités, tha se kemi bashképunim me organizatén IOM, e cila
pérkrah komunitetet, sidomos ato qé jané kthyer. Tash pér tash, nuk ka ndonjé thirrje, jemi
takuar muajin e kaluar me pérfaqésuesit e IOM-it, por ende nuk ka thirrje pér projekte pér
komunitete.

Mirsada Behluli shtroi pyetje se kush i ndan pakot higjienike dhe ato ushgimore.

Klaudia Mula tha se ato nuk jané projekte subvencionuese, ato jané projekte qé me kontraté
trivjecare, qé i kané kaluar procedurat e tenderimit, pra i kemi edhe njé vit né dispozicion
pér t'i implementuar ato projekte.

Ajo né vazhdim tha se dy heré né vit jeni t& njoftuar me buletinin, t& cilin po na e dérgon
Zyra pér céshtje té komuniteteve prané Zyrés sé kryeministrit, jané ndihma né fusha t&
ndryshme, si¢ éshté arsimi, punésimi, nuk e di se sa po mundeni me i lexuar ato dhe me i
ndihmuar komunitetit tuaj.

Nenad Miladinoviqi tha se do té ishte miré qé t& gjitha komunitetet t& kené informata mé
shumé kur &shté fjala pér ndihma, qofté n ga IOM-i.

Théné realisht, tek ne komuniteti serb, né t& shumtén e rasteve ato ndihma i marrin njerézit
e njgjte.

Pika e shtaté
Raporti i ZKKK-sé pér muajin janar 2024.

Betim Abdullahu theksoi se pasi qé jemi shkurt me kohén si dhe shumicén e ¢éshtjeve i
diskutuam mé herét, tjetér nuk ka qé kishte me pasur ndonjé risi né procedura dhe punén
toné.

Njézéri u miratua Raporti i ZKKK-sé pér muajin janar 2024.

Mirsada Behluli tha se pasi q& jemi tek Zyra, a kishit mundur té na sqaroni pak procedurén
lidhur me festimin e festave kombétare, se kujt duhet t'i drejtohemi pér projekt apo kérkesé
ZKKK-s¢, ndonjé drejtorie apo kryetarit direkt.

Betim Abdullahu lidhur me pyetjen e shtruar nga znj. Behluli, tha se ne si Zyré e kemi
secilén daté té festave pér secilin komunitet, edhe ne ju kemi drejtuar Drejtorisé sé Kulturés,
pasi gé ajo edhe i subvencionon OJQ-t& Q€ merren me programe kulturoro - artistike, por
edhe festave zyrtare qé jané.

Ne iu kemi drejtuar edhe Drejtorisé s& Kulturés, por edhe Zyrés sé kryetarit t¢ Komunés
sé Prishtinés.

Mirsada Behluli tha se Drejtoria e Kulturés né muajin mars do ndajé subvencione, e tash
a do té presim ne derisa t'i publikojné ato subvencione e pastaj té aplikojmé.

Klaudia Mula u shpreh se tash uné nuk e di se kush kur e kang, p.sh. komuniteti boshnjak
e ka mé 23 shtator, mundesh tash me aplikuar e me implementuar né shtator.
Kur té hapet thirrja, ju mundeni me aplikuar pér mbéshtetje.

Pika e teté

Raportimi i pérfagésuesve té komuniteteve jo shumicé lidhur me gjendjen e sigurisé né
bashkésiné e tyre.

Mirsada Behluli pyeti se a ka dikush t& thoté dicka rreth késaj pike.

Oktay Kurtesh paragqiti shqetésimin lidhur me kafshimin e njé gruaje nga genté endacaké
né rr. “Bajram Kelmendi”.

Procesmbajtésja Kryesuesja e Komitetit
Lendita Spahija Dr. Mirsada-Behluli

